
necesidade de establecer politicas educativas e a necesidade dun sistema publico de edu-

cacion son evidentes hoxe. Politica e sistema que deben ser a columna fundamental do
desenvolvemento educativo da sociedade. Endali, a reivindicacién da centralidade do ensino
publico. De modo tal que a maior presenza das estruturas e capacidades formativas do ensi-
no publico, democraticamente establecido, milita a favor dunha sociedade mais equilibrada,
culta, libre e xusta no seu conxunto, mentres que a presenza crecente que, especificamente
en Galiza, tefien as redes privadas de escolarizacion -agas por via de excepcién-, que ademais
procuran detraer recursos econémicos (concertos e subvenciéns) plblicos de xeito continua-
do, milita a prol do contrario, unha sociedade mais desequilibrada, mais inxusta, con menor
capacidade de integracion e de benestar social, que se completara ao dia seguinte con cre-
centes sistemas de ‘control policial’ de acordo cos intereses da clase dominante. Temos conti-
nuadas experiencias internacionais do expresado.

O convencemento de que é necesario establecer democraticamente e de modo publico a po-
litica educativa, declarando a constitucionalidade do dereito da educacién, é unha conquista
fundamental a prol da dignidade humana e das maiorias sociais. A stia consistencia especifica
debe ser establecida e reexaminada tendo en conta as diversas varidbeis sociais, culturais, his-
téricas e académicas relacionadas co cambio social das sociedades e as garantias de cumpri-
mento dese dereito, tendo presente o afondamento constante da democracia, isto é, a cons-
trucion de sociedades cos maximos criterios de liberdade individual, equidade e xustiza.

Pero, a Xunta de Galicia vén practicando unha politica negativa, agora mesmo ampliando o
numero de aulas concertadas mentres se clausuran outras de caracter publico, provocando a
reducién da capacidade real e simbélica da educacion publica (instaldndoa aos poucos nunha
representacion de subsidiariedade para os sectores populares) e favorecendo, coa sua politi-
ca neoliberal, o incremento continuado non sé do peso real e simbdlico das redes privadas de
escolarizacion (concertadas e non), senén tamén dos climas de opinién social que o favorecen.
Un incremento de centros e de servizos que, ademais, con frecuencia proclama o seu elitismo,
a sta capacidade de ‘distincion social’ e a stia negacién da cultura e da lingua galega, coa au-
torizacion factica da Administracién galega.

A stia limitada accién/inaccién na promocién do servizo publico e dos seus significados fai que
alglns sectores sociais urbanos comprometidos co presente e o futuro da lingua galega e ou-
tros valores medio-ambientais (ou doutro tipo) promovan a creacién dalgins centros de edu-
cacion infantil (as Sementes con valiosas experiencias pedagoéxicas, algunhas cooperativas de
ensinanza promovidas por algins grupos de novos profesionais), ao tempo que, cunha |6xica
e unha racionalidade de filosofia no fondo similar, favorece o nacemento de colexios Montes-
sori, nalglins casos concibidos desde o elitismo. Favorece igualmente que axencias privadas,
como algunhas fundaciéns ligadas a intereses econémicos privados, non sé queiran contribuir
ao desenvolvemento educativo e & formacién do profesorado, senén que tamén incidan, con
poder mediatico e quizais inoportunamente, na axenda publica da educacion.

Asi, Look to the Future foi o rétulo de convocatoria dun amplo seminario de formacién de do-
centes do ensino publico e do privado realizado polas Fundaciéns galegas Santiago Rey Fer-
nandez- Latorre e Amancio Ortega arredor do programa InspiraTICs, ou como ‘aprender en
primeira persoa a ser profesor innovador’. Unha iniciativa que se suma a outras de carga forma-
tiva emprendidas desde La Voz de Galicia, desde a Fundacién Barrié de la Maza (co programa
Piteas e a sia web de educacion), a Fundacion Botin do Banco de Santander e da Fundacién
Filipa Jove. Fan contribuciéns estimabeis, mais non é menos certo que con iso favorecen prac-
ticas de hibridacién publica-privada, de tanta querenza neoliberal, que contriblen a minguar
o proxecto de centralidade da educacién publica e todo o que iso significa. Look to the futu-
re: 200 profesores, maioritariamente do ensino publico, imantdndose, nun contexto emocio-
nalmente acolledor, dos supostos ideoldxicos neo-liberais? Deberemos construir outro futuro.

